
 ۱۳/۰۶/۲۰۲۴           محمد انور اڅړ 

 د یهودو عادلانه جګړې
 ( برخهمه دېرشنهه )

 

 
 ګناه ماشومانو پر وړاندې د اسراییلي صهیونستانو ترهګریزې کړنې( )د غزې د بې 

 

 ( ۵، مشروط پر اطاعت دي )دلیاوسد فلسطین په موعوده ځمکه کې 

   داؤد د اسراییلو پېغمبر او پاچا، سرغړونې او د یهوه خدای عدالت

سوچه    چې یهودانو ته د اسراییلو سوچه توکم ډېر اهمیت لري، داؤد  هلکه څرنګد عوبید لمسی ؤ،    ،یسی زوی  داؤد د

د یهودو سرچینې لیکي چې داؤد ښکلي   1اسراییلی نه ؤ، د هغه د نېکه مور یوه غیریهودۍ د )موآبیانو( له قوم څخه وه. 

خوږژبی شاعر، د ښکلي آواز څښتن ؤ، خوندور او اغېزمن سازونه یې هم  څېره او ښکلي سترګې درلودلې، نوموړی  

هغه د یهوه خدای لپاره نڅا هم کوله خو هغه مهال چې نوموړی د شایول پاچا څخه د فلسطینیانو سیمې   2غږولی شول،

ګناه کسان وژلي او زبرزنا یې هم  او د خپلې پاچاهۍ پر مهال یې بې  3ته تښتیدلی ؤ، د هغه ځای بتان یې هم لمانځلي دي

 کړي ده. )چې په تړاؤ به یې لږ وروسته به مالومات وړاندې شي.(  

 
 . ۱۷/ ۱۴: کتاب )پاڼې(: د روت 1
 ایښودونکی داؤد پېغمبر دی.یو شمېر څېړونکي په دې ګروهه دي چې د موسیقۍ بنسټ  :2
  پرستانو نو هغه د شایول له وېرې د بت  ،هغه مهال چې داؤد د اسراییلو له پاچا )شایول( سره په مخالفت کې ؤ  :3

کاوه، داؤد له شایول سره په خپلو خبرو  په هغه سیمه کې د بتانو عبادت نوموړي سیمې ته تښتیدلی ؤ، د داؤد په وینا، 
که    زما ګناه وبښي خو وې نو قرباني به وکړم ترڅو  یکې وویل:»ای پاچا! که ته یهوه خدای زما پر وړاندې پارول

یهوه خدای داؤد په داسې حال کې پاچاهۍ ته وګوماره چې په سارا کې یې مېږې پوولې، هغه یې له شپنۍ څخه پاچاهۍ  

 ته ورساوه.  

په سپیڅلو غوړیو غوړ )مسح( کړي، یهوه خدای   ته دنده سپارلي وه چې د یسی زوی داؤد  نبي  یهوه خدای سموییل 

سموییل ته وویل:»دا هماغه کس دی چې ما غوره کړی دی، هغه په غوړیو غوړ کړه، سموییل د ښونه غوړیو هغه 

نو د ( توی کړل، ې د خپلو وروڼو په منځ کې ولاړ ؤلوښې )چې له ځان سره یې وړی ؤ( واخیست، د داؤد پر سر )چ

له هغې ورځې راپه دېخوا، هغه روح له ده سره مل ؤ.« نازل شو چې  پرې  )د سموییل لومړی   یهوه خدای روح 

 (  ۱۳- ۱۲/ ۱۶کتاب:

کې یهوه خدای داؤد ته لکه د نورو پېغمبرانو او پاچاهانو په څېر د اطاعت کولو او ګناه نه کولو  د تورات په ټولو کتابونو
کوم شرط نه دی ایښی، یهوه نه دي ویلي چې د داؤد مکلفیت څه دی؟ او که خپلې ژمنې ته ژمن پاتې نه شو، نو له کوم  

 ژمنه یادوي او وایي چې ژمن به ورته پاتې کیږي. غبرګون سره به مخ شي که نه. یوازې یهوه خدای له داؤد سره خپله  

یهوه خدای له داؤد سره د خپلو کړیو ژمنو د ساتلو او له هغې سره د مرستې یادونه کوي او د داؤد د زامنو په هکله  
وایي چې که سرغړونې یې وکړې سزا به ورکوي خو بیا هم د هغه رحم به ورسره وي، داسې سزا نه ورکوي لکه څه  

شړل کیږي« یهوه خدای فلسطین له موعودې ځمکې به  ډول چې یهوه ویلې وو »چې که اسراییلو اطاعت ونه کړي، د
وایي:»ما د پاچاهۍ لپاره د اسراییلو په منځ کې یو ځوان غوره او سرلوړی کړی دی، هغه زما بنده داؤد دی، هغه به  
غښتلی او ځواکمن کړم، د هغه دښمنان به بریالي نه شي او د هغه مخالفان به کوم زیان ورته ونه رسوي. د هغه دښمنان  

ې له منځه یوسم او هغوی به ووژنم چې له ده کرکه کوي، هغه به زما له وفادارۍ او رحمت  به د ده د سترګو پر وړاند
د هغه واکمني به له لوی سیند )بحر( څخه د فرات تر سیند پورې  څخه برخمن وي، زه به هغه بریالی او سرلوړی کړم.  

هغه به ما خپل پلار او د لویې ډبرې په څېر، ژغورونکی خدای وبولي، زه به هم له هغه سره د خپل مشر  پراخه شي، 
ځکه   سپمومکله خپل رحمت له هغه ونه  زوی غوندې چلند وکړم او هغه به د ټولې نړۍ پر پاچاهانو لوړ کړم، زه به هېڅ 

 ټینګ وي. ترتله وساتم او د هغوی سلطنت به تل چې زما ژمنه له هغه سره د تل لپاره ده، د هغه ځوځات به تل
خو که د ده زامن زما له اوامرو سرغړونه وکړي او زما احکام مات کړي، هغه مهال به دوی ته سزا ورکړم، په داسې  

زه به خپله   !حال کې چې دوی به له خپل رحمت څخه بې برخې نه کړم او خپلې کړي ژمنې ته به ژمن پاتې شم، هو
ژمنه ماته نه کړم او هغه څه مې چې ویلي دي بدلون به ورنه کړم، یو ځل چې ما له داؤد سره په خپل سپیڅلي نوم ژمنه  

کله به یې باطله نه کړم او تر هغې چې لمر ځلیږي، د هغه سلطنت  کړي ده )چې د ده ځوځات به تر ابده پاتې وي( هېڅ 
   پورې(۳۷تر ۸۹/۱۹:و کتابمزامیرد )به دوام ولري او د سپوږمۍ په څېر )چې په آسمان کې شاهده ده( ټینګ وي.« 

وروسته له ډېرو لوړو ژورو، بریو او ناکامیو څخه داؤد د اسراییلو واکمنۍ ته ورسید، هغه د خپلې پاچاهۍ پر مهال تر  
ناځوانۍ سره وواژه او   په  بیا یې اوریا  ټولو لوی ګناه وکړ، هغه د خپل قوماندان اوریا، له ښځې سره زبرزنا وکړه، 

هغه وو چې یهوه خدای ناتان نبي داؤد ته ورولېږه: »ناتان ]نبي[ داؤد ته وویل: د    4ورپسې یې د هغه ښځه خپله کړه. 
اسراییلو خدای یهوه داسې وایي: ما ته له شایول څخه وژغورلې، د هغه ماڼۍ او حرمسرای مې تا ته وبښل او ته مې د  

ښه نو ولې دې زما قوانین  پاچا کړې، نو که دغو څیزونو ستا لپاره بسنه نه کوله، نور مې هم درکول،    5یهودا او اسراییل
تا اوریا د عمونیانو په لاس وواژه او د هغه ښځه دې خپله کړه. په    تر پښو لاندې کړل او دا ناوړه عمل دې ترسره کړ؟

ځکه چې د اوریا د ښځې په ترلاسه کولو دې ما ته  ستا له کورنۍ څخه وژنې لرې نه شيدې بنسټ وروسته له دې به 
سپکاوی کړی دی، نو زه هم ستا د کورنۍ د کسانو په لاس بلا درباندې نازلوم. ستا ښځې ستا د سترګو پر وړاندې ستا  

ږي. تا دغه کار پټ کړی دی خو زه په رڼا ورځ او د  یسره یو ځای کګاونډي ته ورکوم چې په رڼا ورځ به له هغوی  
 ټولو بني اسراییلو د سترګو پر وړاندې دا بلا در باندې راولم. 

 داؤد ومنله ناتان ته یې وویل: د یهوه خدای په حق کې مې ګناه کړی دی. 

 

څخه    رځکه چې زه یې د یهوه خدای له کو  يته خپلو کسانو زما پر خلاف لمسولی وې، خدای دې پر هغوی لعنت کړ
 ( ۲۶/۱۹)د سموییل لومړی کتاب: پرستانو د بتانو عبادت وکړم.«کې د بت   ساراپه دې رې کړی یم چې  ېل

 
 مه برخې ولولئ. ۲۰مه او ۱۹: د لیکنو 4
واکمنیو پر مهال د اسراییل او یهودا دوه دولتونه نه وو رامنځ ته شوي، د اسراییلو دا دوه دولتونه : د داؤد او سلیمان د  5

 ( پر مهال رامنځ ته شول.رحبعامڅخه د هغه د زوی )وروسته د سلیمان پاچا له مرګ 

د دغه ګناه له امله به تا ونه وژني خو ستا دغه کار د دې سبب شوی دی چې   یهوه خدای ته بښلی یې، ! هو ناتان وویل:
ناتان خپل کور ته ستون    نو دغه ماشوم چې نړۍ ته راغلی دی مړ به شي.  ه خدای دښمنان، هغه ته کفر ووایيد یهو

)د سموییل دوېم  مه ورځ مړ شو.«  و سخت ناروغ کړ... او په او  ،شو او یهوه خدای هغه ماشوم چې بتشبع زیږولی ؤ
 پورې(۱۸-۷/ ۱۲کتاب:

ومولوستل چې یهوه خدای د اوریا وژل او د هغې د ښځې خپلول ناوړه عمل وباله، هغه داؤد ته وویل چې د دغو کړنو  
خو کله چې داؤد خپل ګناه ومانه نو یهوه خدای پرته له    ی چې له کبله یې سزا درکومله امله دې زما سپکاوی کړی د

اه یې نه ؤ کړی،  ځنډه بښنه ورته کوي، یوازې د داؤد هغه د څو ورځو ماشوم چې په زنا کې بتشبع زیږولی ؤ او هېڅ ګن 
 او داؤد ته یې هېڅ ډول سزا ورنه کړه.  یهوه خدای مړ کړ

تورات د مزامیرو په کتاب کې د داؤد د توبې کولو په هکله راغلي چې داؤد په خپل ناوړه عمل پېښماني څرګنده کړه  د 
او ځان یې له هغه ځایه چې دی د مور په رحِم کې ؤ ګناه ګار وباله، د توبې دعا یې وکړه او له یهوه خدای یې بښنه  

ي  ازې ستا پر وړاندې مې ګناه کړ»یوازې ستا پر وړاندې، ای یهوه خدایه! هو، یووغوښته، داؤد یهوه خدای ته وویل:
 ( ۴/ ۵۱)مزامیر:  هغه څه مې کړي چې ستا په نظر بد دي... .« 6ده،

 او د سازونو غږول  سندرې د داؤد 

دا چې د یهوه خدای لخوا غوره   ېهال چې داؤد نوی ځوان ؤ، نه یواز، هغه مېد د سازونو څو ډوله آلې غږولی شوداؤ

شو، بلکې شایول پاچا هم له خپل ځان سره په دربار کې د خپلې روحي ناروغۍ د درملنې په موخه ځای ورکړ )چې په  

 (  .تېره لیکنه کې یې یادونه شوي ده 

د یهوه خدای د عبادت په کېږدۍ کې د سازغږوونکو ډله وګومارله او»په هغه ورځ داؤد  پر مهال ۍداؤد د خپلې پاچاه
چې   د عبادت په کېږدۍ کې د یهوه خدای لپاره د مننې او درناوي سندرې ووایيد سازغږوونکو ډله جوړه کړه چې  

  7)آساف( نومی د نومړي ډلې مشر ؤ.« 
د بېلګې په توګه یې  ویلي چې ځینې اړونده برخې    ستاینه کېه خدای او اسراییلو په  دغې ډلې یوه اوږده دیني سندره د یهو

 وایي: ، رااخلو
 

  ...« 
 ای د یعقوب زامنو چې هغه د خدای بنده ؤ 

 ای غوره کړای شویو، د اسراییل زامنو
 او معجزې  هد هغه ]یهوه[ آیتون

 ې په یاد راوړئ یاو حکمونه چې صادروي 
 هغه یهوه زموږ خدای دی

 قدرت یې په ټوله نړۍ کې څرګند دی چې 
 د هغه ژمنه تل په یاد ولرئ 

 هغه ژمنه چې په زرګونو نسلونو پورې تړلی ده 
 د هغه ژمنه له ابراهیم سره 

 او د هغه ژمنه له اسحاق سره 
 هغه له یعقوب سره تړون وکړ 

 پاتې ژمنه وکړه له اسراییلو سره یې تل 
 هغه وویل: د کنعان ځمکه مې تاسو ته بښلي ده 

 چې ستاسو ملک او میراث شي
 ... 

 آسمان دې خوشالي وکړي او ځمکې دې ونڅیږي

 

: داؤد له غیریهودۍ ښځې سره زنا کړي وه او غیریهودی کس اوریا یې وژلی ؤ، دا دوه ډوله ګناهونه یوازې د یهوه 6
مخ  خدای پر وړاندې ناوړه اعمال بلل کیږي، له دې پرته یهودی قاتل او زناکار ډېر مسؤلیت نه لري او له سزا سره نه 

 رخې ولولئ.مه ب۲۱و مه ا۱۷کیږي. د ډېرو مالومات لپاره د لیکنو:
 . ۱۶/۷: د تاریخونو لومړی کتاب:7

 : يټول قومونه دې ووای
 دا یهوه خدای دی چې سلطنت کوي

 وکړي شنهاریند او په سیند کې موجودات دې س
 سارا او حیوانات دې په ګډا شي 

 د ځنګل ونې دې په خوشالۍ سره سندرې ووایي 
». ... 

 ( ۳۳- ۳۲- ۳۱پورې؛ ۱۸تر ۱۲/ ۱۶لومړی کتاب:)د تاریخونو 

، د دغه کتاب ځینې  يشوي د ېادونکې د دیني سندرو او سازغږولو په اړه څو ځایه ی 8کتاب د مزامیرو یا زبور په نوم
 دیني سندرې د یهودانو په لمونځونو کې هم ویل کیږي.

سندرې    مېیو چې لومړی سندره د داؤد او د دوسندرې رانقلو  ېه د ساز او آواز په اړه لاندې دود زبور له کتاب څخ
 ویناوال پته نه لګي: 

 د )بربط( له نغمو سره وستایم وليرښتین»ای خدایه! زه به ستا  
 ای د اسراییلو سپیڅلیه خدایه! زه به ستا لپاره د )عود( له ساز سره سندرې ووایم 

 سندرې ووایم تهپه ټول وجود سره به تا 
 سورې پورته کړم  اوله خوشالې به نارې 

 ځکه چې تا زه ژغورلی یم  
 زه به ټوله ورځ ستا پر عدالت خبرې وکړم 

 ( ۲۴-۲۳-۷۱/۲۲مزامیر:) ورونو په هڅه کې وو، رسوا او سرټیټي شول.«ځڅوک چې زما د 

 مه سندره:یدو

 »د یهوه خدای درناوی وکړئ!
 ... 

 هغه درناوی وکړئد سرڼي، بربط او عود په نغمو سره د 
 د هغه درناوی په دریاګي او نڅا سره وکړئ

 ( او شپېلې په سازونو سره د هغه درناوی وکړئ9د )زهي 
 ( په خواږه آواز په زور سره ترسره کړئ 10د هغه درناوی د )سنېج 

 څوک چې روح په ځان کې لرئ د یهوه خدای درناوی وکړئ
 پورې(  ۶تر۱۵۰/۱)مزامیر:  له یهوه خدای څخه مننه«

   نڅا  داؤدد 

او  نو »داؤد د کاهنانو جامې اغوستي وې  نومي له کوره اورشلیم ته راوړ هغه مهال چې داؤد د تورات صندوق د عوبید 
چې په دې توګه د اسراییلو قوم د برغوګانو په غږولو سره د تورات    په ټول ځواک سره د یهوه خدای پر وړاندې نڅیده

 راورساوه. صندوق اورشلیم ته 

 
ټولګه ده. »د زبور   بې وزنهسندرو د دیني  ،په داؤد پورې اړه لريیې کتاب چې ډېره برخه   د مزامیرو یا زبور :8

ندرې هم په نوموړي کتاب په اړه څېرونکي په دې اند دي چې سربېره د داؤد پر دیني سندرو، د شپږو نورو کسانو س
ي. د پنځوسو سندرو د لیکونکو په تړاؤ مالومات نه شته خو ځیني وایي چې د دغو سندرو  لیکل شوي دکتاب کې  

( سندرې یې سرلیکونه نه لري چې )یتیمې سندرې(  ۳۴( سندرو څخه ) ۱۵۰لیکونکی به غالباً )عزرا( نبي وي. له )
 یې بولي.« )ویکي پیډیا( 

 
 : د سازونو هغه ډول الو ته وایي چې په وهلو یې غږ له تارونو پورته کیږي، لکه: رباب، سه تار، تمبوره او نور. 9

: سېنج له فلز څخه جوړه شوي د ډوډۍ پخولو د تېغنې په څېر ده چې د ځانګړي لرګي یا لښتې په وهلو سره غږ  10

 پورته کوي.

یې  کله چې له صندوق سره د خلکو ډله ښار ته دننه شوه، میکال د شایول لور )چې د داؤد ښځه وه( له پنجرې څخه 
... خو کله چې  کړپه خپل زړه کې هغه سپک  هغېګډا کوي،  نو داؤد یې ولید چې د یهوه خدای پر وړاندې ننداره کوله

وونکي په سپک او  رغله ه وښه راغلاست ت  هکورنۍ ته برکت ورکړي، میکال د هغداؤد خپل کور ته ستون شو چې خپلې 
ؤ! ښه نو ځان یې د یو ناپوهه کس په څېر د مینځو   دروندلوی او وویل: نن ورځ د اسراییلو پاچا څومره ورته توګه یې 

 پر وړاندې رسوا کړ. 
ستا پر پلار او ستا پر کورنۍ   اوچې زه یې غوره کړی  ګډیدلم لپارهزه نن ورځ د یهوه خدای پر  داؤد میکال ته وویل:

شم خو ډاډه   ه کی او ناپوهویې لوړ کړی یم چې د خدای قوم ته لارښوونه وکړم، هو، که اړتیا وي له دې څخه به هم وړ
 اوسه چې زما درناوی د مینځو پر وړاندې له منځه نه دی تللی.« 

 پورې( ۲۲تر۲۰-۱۶/ ۶)د سموییل دوېم کتاب:

 ګانېداؤد ژړاد 

واکمن ؤ، سازونه یې غږول، سندرې یې ویلې او نڅاګانې یې کولې خو ډېر   هخوشالد اسراییلو یو سره له دې چې داؤد 

م ځای لري، یاؤد دوژاړند کس هم ؤ چې وروسته له ارمیا نبي څخه )چې په یهودو کې په )ژاړن نبي( مشهور ؤ( د

 وی وي.د هغه له کبیره ګناهونو تېر ش)لکه پورته مو چې ولوستل( یهوه خدای  ، د ژړاګانو له امله کیدای شي د داؤد

هغه مهال   د داؤد د ژړاګانو عوامل چې د تورات په اړونده کتابونو کې راغلي دي په اړه یې لنډ مالومات وړاندې کیږي: 

چې داؤد د شایول پاچا له وېرې پټ شوی ؤ او د شایول پاچا زوی )یوناتان( چې د داؤد خواخوږی او ملګری ؤ، له هغه  

ل، داؤد نه شول کولی د خپلې ژړا مخه  ړدواړو وژښکل کړل،    ل:»... دوی یو بلړمهال ډېر وژ  د لیدلو پریې  سره  

 ( ۲۰/۴۱)د سموییل لومړی کتاب: ونیسي.«

، د اسراییلو ټولې ښځې او ماشومان یې له  ړه او »د )صقلغ( ښار یې وسوځاوهد عمالیقو قوم له اسراییلو سره جګړه وک
څه   و پر سرویې لیدل چې د ښځو او ماشومان او ورسره کسان، ښار ته ورسیدل نو کله چې داؤدو وځانونو سره بیولي 

د داؤد دواړه ښځې )اخینوعم(   ، هپه کې پاتې نه شو دمه  پورې په چیغو، چیغو وژړل چېنو ]داؤد[ تر هغې  راغلي دي، 
 پورې( ۵تر ۳۰/۱:هماغه کتاب ))ابیجایل( هم په اسیرانو کې وې.«او 

له  »کله چې داؤد او کسانو یې دا خبر واورید،  طینیانو سره په جګړه کې ووژل شولشایول پاچا او د هغه زامن له فلس
او د ټولو اسراییلي    وی یوناتان او د خدای د قومهغوی د شایول او د هغه ز  ډېرې سختۍ یې خپلې جامې څیرې کړې،

هماغه  ) .« رازۍ مراسم ونیول]د هغوی لپاره یې د[ غم ویې ژړل او عسکرو د شهادت]؟[ لپاره ټوله ورځ روژه ونیوله، 
 ( ۱۲-۱/۱۱:کتاب

د زنا په پایله  د هغې  کړي وه او هغه مهال چې داؤد د حیتي اوریا ښځې بتشبع سره زبرزنا لکه پورته چې یادونه وشوه، 
یهوه خدای داؤد د دغه ناوړه عمل له کبله وباښه خو یهوه وویل چې هغه   ی ؤ او له بتشبع څخه یو ماشوم پیدا شوچې  کې

باید مړ شي.   ته ډېر وژړل او  ماشوم  یهوه  په موخه  کیدلو  تږی هغه وو چې داؤد د خپل زوی د ژوندي پاتې    وږی 
نو »داؤد له ځمکې پورته شو، ځان یې    یاو داؤد خبر شو چې زوی مړ شوی د   خو کله چې ماشوم مړ شو  وګرځید

ومینځه، ویښتان ږمنځ کړل، جامې یې بدلې کړې... درباریان حیران شول ویې ویل: موږ ستا پر چلند نه پوهیږو، کله  
 چې ماشوم ژوندی ؤ، تا ژړل او ډوډۍ دې نه خوړه خو اوس چې ماشو مړ دی نه ژاړې او ډوډۍ هم خورې. 

فکر مې کاوه چې کیدای شي یهوه خدای پر ما رحم   روژه مې ونیوله، ومې ژړل،: کله چې ماشوم ژوندی ؤ، داؤد وویل
 پورې( ۲۲تر۲۰/ ۱۲کتاب: هماغه ) وکړي او ماشوم ژوندی پاتې شي.«

پلار پر وړاندې یې بغاوت وکړ او څه موده یې خپل پلار له واکه ګوښه    ابشالوم د داؤد یو مخالف زوی ؤ چې د خپل 
»داؤد په ژړا، ژړا د ښؤنو غره ته پورته شو،  غره ته وتښتي: )زیتون(  ، داؤد اړ شو له اورشلیم ښار څخه د ښؤنو کړ

ؤ، روان  پښې  لوڅې  او  سر  پټ  روان  هغه  پښو  لوڅو  او  سر  پټ  په  او  ژړل  هم  کسانو  هماغه  ).«  وو  ورسره 
 ( ۳۱ ـ۳۰/ ۱۵کتاب:

نو د خپل زوی له غمه پاچا په ژړا شو:»په    له کسانو سره په جګړه کې ووژل شوخو کله چې د داؤد زوی ابشالوم د داؤد  
په چیغو، چیغو   په لوړ غږ او ،ننه کیدهکوټې ته د د ]کلا د لویې[ دروازې پر سر جوړې شويسې حال کې چې هغه دا

وای، ابشالومه، زویه،  شوی  یې ژړل، ویل یې: ای زویه ابشالومه، ای ابشالومه! درېغه چې زه ستا پر ځای مړ  
 ( ۱۸/۳۳کتاب: هماغه) زویه!«

نو خلکو چې دا خبر   ژاړي او چې پاچا د ابشالوم پر مرګ غمجنخبر ورکړ  ب ]د داؤد د لښکر قوماندان[ تهبیا یې یوآ
  هماغه )چې پاچا د خپل زوی پر مرګ خواشینی دی، د هغې ورځي د لوی بري خوشالي یې پر غم بدله شوه.«  واورید
 (  ۲-۱/ ۱۹کتاب:

په  ژړلي    په موخه د یهوه خدای پر وړاندې داؤد د خپلو مخالفینو د ماتولو   او د مرستې غوښتنه یې کړي ده، د داؤد 
»ای یهوه خدایه! راشه ما وژغوره، په خپل رحمت سره ما وژغوره، که مړ شم بیا به تا یاد نه کړای  مزامیرو کې راځي:

 شم او ستا لمانځنه به ونه کړای شم. 
کبله مې    ورولو لهځ د خپلو دښمنانو د  وم،لمدهره شپه خپله بستره په اوښکو  له خپلو زګیرویو نور ستړی شوی یم، 

 . دومره ژړلي چې د سترګو لید مې کم شوی دی 
 پورې( ۹تر۶/۴)مزامیر:.« ید ییهوه خدای اوریدل آواز رې شئ، زما د ژړا ېای ټولو بدکارانو! له ما ل 

کوونکیه، زما دعا واوره! که زما دعا وانه اورې  بل ځای وایي:»ای یهوه خدایه! ستا پر وړاندې فریاد کوم، ای زما تکیه
لاسونه پورته    ې کله چې زه ستا پر لورپراته دي،    ه به مخ شم چې اوس په مړیستنو کېلیک سرهغو کسانو له برخه نو د  

 ( ۳-۲- ۲۸/۱:هماغه کتاب ) کړه.«  زما دعا قبوله کوم او په ژړا او زاریو له تا مرسته غواړم، 
نه لرم، په آه او   نه ویني، نور زغم له ډېرې ژړا مې سترګې  »خدایه! پر ما رحم وکړه، په سخت او تنګ حالت کې یم، 

هماغه  )ځواک له لاسه ورکړی دی، هډوکي مې وراسته شوي دي.«  خپل د ګناه له امله مې   زګیرویو کې ژوند تېروم، 
 ( ۱۰-۹/ ۳۱:کتاب

 

 
 

 ل. ل۲۳/۳/۱۴۰۳نېټه:

 ور بیا ن

 

   اڅړ نوري لیکني په دی لینک کې ولولۍ. محمد انور د ښاغلی 

